
Հոդված 1. «Ֆիզիկական կուլտուրայի և սպորտի մասին» 2001 թվականի հունիսի 26-ի ՀՕ-196 օրենքում կատարել հետևյալ լրացումները և փոփոխությունը.
1. 7-րդ հոդվածի «դ» կետի «դ.6» ենթակետը «շախմատի պատանեկան օլիմպիադայում» բառերից հետո լրացնել «,Ռազմական սպորտի միջազգային խորհրդի՝ զինվորականների համաշխարհային խաղերում, զինվորականների աշխարհի առաջնություններում, զինհաշմանդամների համաշխարհային խաղերում և զինհաշմանդամների աշխարհի առաջնություններում» բառերով:
2. 7-րդ հոդվածի «դ» կետը «դ.16)» ենթակետից հետո լրացնել նոր՝ «դ.17)» ենթակետով՝ հետևյալ բովանդակությամբ.
«դ.17) օլիմպիական խաղերին նախապատրաստվելու համար մարզիկներին, հավաքական թիմերի գլխավոր (ավագ) մարզիչներին, երկրորդ և անձնական մարզիչներին, բժիշկներին ու մերսողներին տրամադրվող սպորտային նպաստի և դրա տրամադրման կարգի վերաբերյալ.»:
3. 4-րդ հոդվածի երկրորդ պարբերությունը  շարադրել նոր խմբագրությամբ՝ հետևյալ բովանդակությամբ.
«Ֆիզիկական կուլտուրայի և սպորտի բնագավառում պետական քաղաքականությունն իրականացվում է տարեկան ծրագրերի միջոցով, որոնք  հաստատվում են ֆիզիկական կուլտուրայի և սպորտի պետական կառավարման լիազորված մարմնի կողմից՝ տվյալ տարվա Հայաստանի Հանրապետության պետական բյուջեի հաստատումից հետո:
Հոդված 2. Անցումային դրույթներ
1. Սույն օրենքի 1-ին հոդվածի 1-ին մասից բխող ենթաօրենսդրական նորմատիվ իրավական ակտն ընդունվում է սույն օրենքն ուժի մեջ մտնելուց հետո՝ քառամսյա ժամկետում:
2. Օլիմպիական խաղերին նախապատրաստվելու համար մարզիկներին, հավաքական թիմերի գլխավոր (ավագ) մարզիչներին, երկրորդ և անձնական մարզիչներին, բժիշկներին ու մերսողներին տրամադրվող սպորտային նպաստի չափերն ու  դրա տրամադրման կարգը սահմանվում են Կառավարության կողմից՝ սույն օրենքն ուժի մեջ մտնելուց հետո՝ եռամսյա ժամկետում:
[bookmark: _GoBack]Հոդված 3. Սույն օրենքը ուժի մեջ է մտնում պաշտոնական հրապարակմանը հաջորդող տասներորդ օրը:
	
